
“Iniciativa Comunales” convoca unha xornada sobre montes
vecinais, cambio climatico e incendios forestais

O vindeiro sabado dia 29, en sesién de 10 a 13 horas da mand e no local social da
Comunidade de Montes de Marcén (Pontevedra), Iniciativa Comunales desenvolvera
una Xornada de divulgacién e debate baixo o titulo de “Montes vecifiais, cambio
climdtico e incendios forestais”.

A celebracién desta xornada responde a un acordo da Il Asemblea Xeral da asociacion
de ambito estatal Iniciativa Comunales, celebrada en Pontevedra o pasado 24 de xufio,
na que varios socios galegos propuxeron este evento para reflexionar sobre as fatais
consecuencias do incendio forestal de Pedrégao Grande en Portugal e a posibilidade
dunha vaga de lumes en Galicia semellante @ de 2006.

Segundo os expertos, as dimensidns do incendio de Portugal son o resultado dunha
deficiente xestion forestal das plantacidns de eucalipto e pifieiro, do incumprimento
da lexislacién de incendios portuguesa e, en grande medida, do cambio climatico e os
seus efectos. O incremento da temperatura e a reduccién das chuvias provocaron
unha sequidade do solo e da vexetacion superiores aos valores normais. Isto unido a
fenomenos meteoroldxicos como as treboadas secas con numerosos raios provoca un
incremento notable do risco de incendio forestal, dos seus efectos negativos e das
dificultades de extincion, sobre todo en areas forestais arboradas continuas e na
contorna de nucleos de poboacidn (interfaz urbano-forestal) e especialmente en cando
se producen fendmenos complexos como as tormentas de lume que superan as
capacidades de extincién de calquera dispositivo.

O cambio climatico xa é unha realidade contrastada, pero nas comunidades de montes
non se aprecian cambios no xeito de executar os traballos forestais, as plantaciéns ou
as repoboacidns. Segundo os especialistas, a eleccion das especies forestais e os
modelos de xestion forestal deben adaptarse ao cambio climdtico, tanto como as
infraestruturas de prevencién de incendios forestais. As devasas clasicas e as faixas
auxiliares a pista semellan inutiles nalguns casos e deberian estudarse outras solucidns
como areas de reducion da carga de combustible, o pastoreo con gando lignivoro, a
resinacion e outros usos para controlar a carga de combustible ou a biomasa de
matogueira, cando menos en zonas de alto risco de incendio. Todo isto considerando
criterios sociais e ambientais de conservacién de biodiversidade e de conectividade
ecoldxica.

Isto explica a pertinencia da Xornada do vindeiro sabado 29 de xullo en Marcén, onde
relatores con experiencia falaran sobre os incendios forestais e cuestions abordables

polas comunidades de montes seguida dun debate no que se reflexionara sobre o
impacto do cambio climatico nos montes, os riscos ambientais e humanos que produce
e algunhas precaucions que se poden adoptar nos montes vecifiais en man comun.

Aportaranse visiéns amplas desde a experiencia practica dos relatores que xestionan
areas incendiadas en zonas de alto risco de incendio como a peninsula do Barbanza, a
do Morrazo, Pontevedra ou Vigo. Contardn a sua experiencia directa en extincién e
prevencidn de incendios, asi como en actuaciéns de xestidn e recuperacién de zonas
incendiadas.

Presentaranse argumentos cientificos, técnicos e sociais dificilmente discutibles e moi
relevantes para mellorar a situacién dos montes vecifiais en man comun de Galicia, ao
tempo que diminuir o risco de perda de vidas humanas, biodiversidade e toneladas de
solo por mor dos incendios forestais.

As 10 abrird a Xornada unha breve intervencién de Xosé Carlos Morgade, presidente
de Iniciativa Comunales e presidente da Comunidade de Montes de Mourente.
Explicara as razéns da constitucidn de Iniciativa Comunales e as que levaron a esta
asociacion de dmbito estatal a organizar esta Xornada. Seguidamente Oscar Coto,
presidente da Comunidade de Montes de Marcdn que acolle esta celebracién, falara
dos incendios forestais de 2006 e dos efectos no monte vecifial de Marcon.

As 10:15 Ovidio Queiruga, presidente da Comunidade de Montes de Barofia (Porto do
Son) falard sobre o goberno dos montes vecinais en man comun e os incendios
forestais, a través das experiencias dos comuneiros de Barofia e da Serra do Barbanza,
e do xeito en que a comunidade de montes modificou a sta xestidon para actuar
decididamente en actuacions de prevencidon (desmestas, rareos, rozas, etc) e outras
acciéns de posta en valor do monte como pastoreo extensivo, aproveitamento da
resina e aproveitamento de cogomelos. Deste xeito conseguiuse mellorar os efectos
negativos dos incendios forestais que castigan de cote esa comarca. O ano pasado un
incendio forestal afectou gravemente as parroquias lindeiras e ao Castro de Baroiia,
pero a penas ao monte vecifial de San Pedro de Barofia.

As 10:45, Alfonso Pazos, tesoureiro da Comunidade de Montes de Teis (Vigo), explicara
as principais acciéns que desenvolveu a sda comunidade nos ultimos 20 anos, coa
consolidacidn dos lindes do monte veciiial e a colaboracidon con propietarios forestais
estremeiros (non sempre comuneiros) para loitar contra a acacia negra, reducir o risco
de incendios e mesmo chegar a acordos de custodia do territorio para restaurar o
bosque autdéctono tamén féra do linde do monte vecifial. Alfonso Pazos, enxefieiro
técnico forestal de formacidn, traballa nas campafias de incendios forestais como
condutor de camién motobomba.

As 11:15 intervira José Antonio Vega, doutor enxefieiro de montes pola Universidade
Politécnica de Madrid e creador do Laboratorio de Lumes Forestais do Centro de
Investigacions Forestais da Xunta de Galicia en Lourizan (Pontevedra). Foi profesor
asociado durante 21 anos na Universidade de Vigo, coordinador do Grupo de Lumes
Forestais da Sociedade Espaiiola de Ciencias Forestais e ten participado en numerosos
proxectos de investigacidn, estatais e internacionais, sobre incendios forestais, con
resultados recollidos a través dunha chea de publicacidns cientificas e técnicas. Este
investigador de recofiecido prestixio internacional explicard as evidencias do cambio
climdtico a través dos indices de perigo meteoroldxico de incendios e das tendencias
futuras de posibles impactos. Tamén disertara sobre algunhas ferramentas de apoio 3
caracterizacion dos combustibles e de estimacion do comportamento do lume nun
incendio que lles afecte, asi como da consecuente prioridade de dreas obxecto de
tratamentos preventivos para reducir a carga de vexetacién combustible.

As 11:45, Javier Fernandez, presidente da Comunidade de montes de Meira, ademais
de axente forestal integrante da brigada de investigaciéon de causas de incendios
forestais, falard de Prevencion de incendios forestais e medidas a adoptar en caso de
afeccion a nucleos rurais.

De seguido terd lugar un coloquio no que os relatores responderdn as preguntas do
moderador e dos asistentes entre os cales ademais de vecinos comuneiros, habera
axentes forestais, técnicos, empresas e investigadores.

Para rematar Ivan Pérez — Presidente da Mancomunidade de Montes de Pontevedra
dara lectura as principais conclusiéns da Xornada.

Iniciativa Comunales (http://www.icomunales.org/) é unha asociacion de ambito

estatal, formada por comunidades que gobernan augas, terras, bens e dereitos de
forma comunitaria. Outros membros clave da asociacion son ONGs, universidades,
empresas e outras entidades, ademais de persoas a titulo individual. O seu obxectivo
comun é a defensa e o recoifiecemento destes sistemas comunais e promover entre as
comunidades a boa xestion e a mellora dos seus resultados sociais, econémicos e
ambientais.

